
Naalakkersuisut kingusinnerpaamik UPA2020-mi Kalaallit Peqqissartut 

Angerlarsimaffianni kalaaliminernik atuinerup qanoq iliorluni 

annertusineqarsinnaanera pillugu misissuinermik suliaqarnissaat pillugu Inatsisartuni 

aalajangiiffigisassatut siunnersuut. Misissuinermi - ajornanngippat - igaffissuarmi igaat 

kalaaliminersunninnerat qanoq ililluni annertunerulersinnaanera pillugu 

kaammattuuteqarfigineqassaaq. 

(Inatsisartunut ilaasortaq Stine Egede, Inuit Ataqatigiit) 

 

 

Akissuteqaat 

(Peqqissutsimut, Isumaginninnermut Inatsisinillu Atuutsitsinermut Naalakkersuisoq) 

 

 

Aappassaaneernera 

 

 

Ilaqutariinnermut Peqqissutsimullu Ataatsimiititaliap aalajangiiffigisassatut siunnersuutip 

suliarinera-nut atatillugu peqqissaartumik suliaqarsimanera pillugu Naalakkersuisut qujapput.  

 

Ataatsimiititaliami ilaasortat tamarmik isumaqataallutik allannguutissatut siunnersuut 

saqqummiunne-qartoq akuersissutigineqassasoq siunnersuullu siulleq 

itigartitsissutigineqassasoq inassutigimmassuk Naalakkersuisut iluarisimaarpaat. Tamatuma 

saniatigut Naalakkersuisut ataatsimiititaliap oqaaseqaatai tusaatissatut tiguaat. 

 

Naalakkersuisut taamatut naatsumik oqaaseqarlutik siunnersuut akuersissutigineqartussatut 

inassuti-gaat. 


